COMENTARIOS Á ORDEN DE VEDAS 2007 - 2008

A todos os galegos e galegas que esperaban un cambio de mentalidade no asunto dos abusos que se cometen con a caza, destacámoslles os puntos mais salientábeis da última (29 de marzo) orden de vedas publicada no DOGA de 4 de abril. 

O período “oficial” de caza: 

“entre os días 21 de outubro de 2007 e o 6 de xaneiro de 2008 días hábiles de caza os xoves, domingos e festivos”. 

Os domingos e festivos que os demais usuario (sendeiristas, micólogos, escolares, etc.) se absteñan de acudir ó monte porque é dos cazadores. Graciñas á Consellería… 

“poderán celebrar competicións de caza en terreos de réxime cinexético especial, os xoves, sábados, domingos e festivos”. 

A Lei de Caza di que só se poden facer competicións en terreos “cinexético deportivos” aquí sobrepasase a lei… 

En diante, as “trampas” para cazar o ano enteiro, ou case… 

“As principais medidas de control fronte aos danos por especies que se poderán adoptar son as seguintes:

a) Lobo (Canis lupus): por danos constatados desta especie, poderanse autorizar esperas, ganchos ou montarías durante todo o ano, salvo nos meses de abril, maio e xuño, en que a especie está criando.” 

O lobo, aparte de criar, debería ter oportunidade que seus fillos sexan autónomos, e pensamos que con só tres meses vaille ser difícil, no caso de que lles maten os pais.

Tamén pensamos que o lobo e unha especie senlleira e moitos europeos ben quixeran te-lo en seus países. Veñen escoitar o seu ouveo a Galicia. Se hai moitos en algún sitio, que os leven para onde non hai. Cazalos parécenos unha falta de calquera sensibilidade e conciencia da riqueza que temos.  

“Aves prexudiciais para a agricultura e a caza.

En virtude do disposto no artigo 9 da Directiva 79/409/CEE, poderase autorizar a caza e captura de aves que lles poidan causar danos aos cultivos agrícolas e á fauna.” 

Este artigo, que antes non existía, é para ir “preparando o terreo” para poder cazar os patos de Sandiás… 

“Raposo (Vulpes vulpes): no período hábil de caza menor pódese cazar nas distintas modalidades de caza menor e en gancho. Poderanse autorizar ganchos para a caza do raposo desde o 12 de agosto ata o comezo da tempada regular, os xoves, sábados, domingos e festivos. Así mesmo, entre o 7 e o 27 de xaneiro de 2008 e só nesta modalidade, poderase cazar os sábados e domingos en todo o territorio da Comunidade Autónoma de Galicia. Os Tecor que tivesen dificultades para acadar os obxectivos fixados no seu plan de aproveitamento, poderán solicitar unha ampliación deste período ata o 10 de febreiro de 2008.” 

O pobre do raposo segue igual. No mes de agosto, época de seca e de incendios, parece que non hai problema para que os cazadores vaian ó monte con todoterreo, escopetas, cigarros, etc. Había unha orden prohibindo estas actividades, que poden causar lumes, hasta o 5 de novembro… 

“Arcea (Scolopax rusticola) e agacha (Gallinago gallinago): poderase prolongar o período hábil de caza para estas especies ata o día 31 de xaneiro de 2008.” 

A agacha está a piques de ser incluída nas especies en perigo de extinción. Os cazadores opinan que, namentres non llo prohiban, van seguir cazándoa. Despois presumen de ecoloxistas…

